
PROGRAM “IFTAR JAMAE],
IMARAH TARAWIH” BERSAMA
DATUK BANDAR PASIR GUDANG

Majlis Bandaraya Pasir Gudang melalui Bahagian Pembangunan Masyarakat sepanjang bulan
Ramadan 1443H pada tahun ini telah mengambil inisiatif menganjurkan Program “Iftar Jamaei,
Imarah Tarawih” bersama Datuk Bandar Pasir Gudang. Program bermula pada 10 April sehingga 27
April 2022 melibatkan 25 buah lokasi masjid dan surau dalam 24 zon di kawasan pentadbiran MBPG.

Melalui program ini Yang Berhormat Datuk Bandar Pasir Gudang berkunjung ke setiap lokasi Bazar
Ramadan bertujuan untuk beramah mesra bersama peniaga sebelum ke masjid-masjid dan surau
yang telah dijadualkan pada setiap hari dalam tempoh tersebut. Beliau menyampaikan sumbangan
kepada kira-kira 20 orang asnaf dan sumbangan berbentuk wang tunai yang berjumlah RM1,000.00
kepada setiap masjid dan surau yang dikunjunginya.

Program diteruskan dengan maijlis berbuka puasa dan solat Maghrib bersama jemaah dan bergerak
ke lokasi seterusnya bagi menyempurnakan solat Isyak dan Tarawih bagi menyantuni komuniti serta
majlis diakhiri dengan meraikan acara Moreh bersama-sama para jemaah dan komuniti masjid dan
surau sekitarnya.

JADUAL PENGGILIRAN MASJID DAN SURAU

BIL TARIKH ZON BERBUKA PUASA ZON SOLAT TERAWIH
1 10 April 2022 Seri Alam 1 Masjid Seri Alam Seri Alam 2 Masjid Al-Falah
(Ahad)
2 1 A(?rn_zg)zz Sierra Perdana | Surau Raudhatul Jannah Masai Masjid Muhajirin
snin
3 12 April 2022 Rinting 1 Masjid Taman Rinting 1 Rinting 2 Masjid Kg. Pasir Gudang
(Selasa) Baru
4 13 %lgritl)zg)zz Kota Masai 2 Surau Ar-Rahman Cahaya Masai | Masjid Kampung Kopok
abu
5 14 April 2022 Mawar Surau Al-Barakah, Taman Air Biru Masjid Al-Ittihad Pasir
(Khamis) Mawar Gudang
6 17 April 2022 Kota Masai 3 Masjid At-Tagwa
(Ahad)
7 18 /?Ipril_ 2)022 Bukit Dahlia Surau As Sobirin Cendana Masjid An-Nur
snin
8 19 April 2022 Flora Height Surau Sautul Iman Nusa Damai Masjid Nusa Damai
(Selasa)
9 20 ,(AFg)rg 2)022 Scientex 1 Masjid Taman Scientex Scientex 2 Surau Alpinia
abu
10 24 April 2022 Cahaya Baru/ | Masjid Kampung Tanjung | Tanjung Puteri Masjid Jalil Hassan
(Ahad) Tanjung Langsat Langsat
1 25 April 2022 Sungai Tiram Masjid Al-Muttagin
(Isnin)
12 26 April 2022 Kota Bestari Surau Bistari Perdana Desa Rakyat Surau Al Mustagim
(Selasa) Perdana
13 27 /(\Igrlkl) 2)022 Pasir Putih Masjid Al-Firdaus Kota Masai 1 Masjid Al-Munawwarah
abu

BERITA MBPG - APR-JUN 2022 H




Sekitar kunjungan Datuk Bandar Pasir Gudang ke Bazar Ramadan dan majlis
berbuka puasa di sekitar Pasir Gudang dan Masai.

e — . Tapak Pasar Khamis, Ulu Tiram, Johor.
PG Square Dan Kampung Pasir Putih, Pasir Gudang.

MAJLIS BERBUKA PUASA
BERSAMA PENGAMAL MEDIA

Majlis telah dihadiri oleh Yang Berhormat
Dato’ Asman Shah bin Abd Rahman, Datuk
Bandar Pasir Gudang. Turut hadir sama dalam
majlis ini ialah Encik Mohd Fauzi Ishak,
Presiden Kelab Media Johor, Ketua-ketua
Jabatan MBPG serta 35 orang rakan-rakan
media daripada 15 agensi media cetak dan
penyiaran.

Majlis  telah  diakhiri dengan  acara
penyampaian cenderahati kepada wakil
media dan seterusnya Yang Berhormat Datuk
Bandar Pasir Gudang meraikan tetamu
jemputan dengan jamuan berbuka puasa.

=% BUBUR LAMBUK

Majlis Bandaraya Pasir

Gudang (MBPG) melalui

Bahagian Pembangunan

Masyarakat sekali lagi telah

menganjurkan Program Bubur

Lambuk Perdana 2022

bersempena bulan Ramadan

1443H. Lokasi program yang dipilih

kali ini adalah bertempat di Dewan

Muafakat Kg. Cahaya Baru dimana
program bermula sejak 8.30 pagi
sehingga selesai sekitar jam 12.00 tengah

hari. Majlis telah dirasmikan oleh Tuan Haji
Mohd Yusof bin Abd Wahab, Timbalan
Setiausaha MBPG selaku wakil rasmi Datuk
Bandar Pasir Gudang. Turut hadir ialah
Ahli-ahli Majlis dan Ketua-ketua Jabatan MBPG
telah dijemput untuk bersama-sama meraikan
program ini.

Program ini juga telah ditaja bersama oleh
agensi swasta dengan menyumbang bagi
menyediakan kelengkapan dan ramuan untuk
menyediakan bubur lambuk pada kali ini.
Antaranya daripada pihak Lotte Chemical
Titan, KPRJ Sdn. Bhd., Yayasan Pasir Gudang,
Meridin East Sdn. Bhd., Seri Alam Properties
Sdn. Bhd., Koperasi Wawasan MPPG Johor
Berhad, FGV Johor Bulkers Sdn. Bhd., Anulae
Bandaraya Pasir Gudang, Lembaga Tabung
Haji Pasir Gudang, Maslee Wholesales CC (PG)
Sdn. Bhd., Mewaholeo Industries Sdn. Bhd.,
Lam Soon Edible Oil Industries Sdn. Bhd,
Delima Oil Product Sdn. Bhd. Petronas
Dagangan Berhad, Regency Specialist
Hospital, Tanjong Puteri Golf Resort, Syarikat

Jalen Sdn. Bhd. dan F&N Beverages Marketing.

Sebanyak 30 periuk bubur lambuk telah
dimasak yang boleh memuatkan lebih kurang
10,000 bekas dan disediakan oleh 30
kumpulan tukang masak terdiri daripada
pelbagai kumpulan masyarakat di 24 Zon Pasir

Gudang. Antara yang terlibat menjayakan
program adalah pihak Puspanita MBPG,
Kelab Sukan Dan Kebajikan MBPG serta
Anulae MBPG, IPD Seri Alam, Politeknik
Ibrahim Sultan, Renaissance Hotel dan pihak
TNB Pasir Gudang.

Seterusnya, Bubur lambuk yang telah siap
diedarkan kepada golongan sasar yang
kurang berkemampuan serta diagihkan
kepada pengunjung di beberapa bazar
Ramadan di sekitar kawasan pentadbiran
Majlis Bandaraya Pasir Gudang.

PROGRAM
SINARI
RAMADAN

Beberapa kategori telah dipertandingkan
antaranya ialah Rumah Individu Paling
Bersinar, Bangunan/Rumah Pangsa Paling
Bersinar, Kad Raya Gedabak, Pintu Gerbang
Bersinar di setiap Zon Ahli Majlis dan
kawasan Zon Ahli Majlis Paling Bersinar.

Hadiah keseluruhan pertandingan yang
disediakan adalah bernilai RM9,500.00 dan
nama pemenang pertandingan mengikut
kategori telah diumumkan di Majlis Lentera
Aidilftri, bertempat di Stadium Tertutup
Bandaraya Pasir Gudang pada 22 Mei 2022.
Tahniah diucapkan kepada kesemua para
pemenang Sinari Ramadan 2022.

Johan bagi kategori Rumah Individu Paling Bersinar,
En Zainuddin bin Md Noh di Taman Nusa Damai, Pasir Gudang.

Naib Johan bagi kategori Ketiga, kategori

Rumah Individu Paling Bersinar, Rumah Individu Paling Bersinar,
Puan Fatimah binti Abdullah di Taman Scientex, Encik Samsul Bahri bin Zakaria di
Pasir Gudanag. Taman, Pasir Gudang.

Keempat, kategori Rumah Individu Kelima, kategori
Paling Bersinar, Encik Abdul Rahman bin Ahmad Yusof Rumah Individu Paling Bersinar,
di Kampung Pasir Putih, Pasir Gudang. Encik Mohd Zain bin Salam di, Pasir Gudang.

Johan bagi kategori Agensi Kerajaan/Swasta dan Rumah Pangsa Paling Bersinar,
Creative Design Centre, Politeknik lbrahim Sultan, Pasir Gudang.

Naib Johan bagi kategori Agensi Kerajaan/Swasta dan Ketiga, kategori Agensi Kerajaan/Swasta dan Rumah
Rumah Pangsa Paling Bersinar, Pangsa Paling Bersinar,
Komuniti Flat Pelanduk Taman Scientex, Pasir Gudang. Happy Farm Flora Height, Pasir Gudang.

Johan bagi kategori Zon Paling Bersinar, Zon Taman Mawar, Pasir Gudang.

Naib Johan bagi Zon Paling Bersinar, Ketiga, Zon Paling Bersinar,
Zon Nusa Damai, Taman Nusa Damai Pasir Gudanag. Zon Seri Alam 1, Bandar Seri Alam, Masai.

Johan bagi kategori Khas Zon Ahli Majlis (Kad Raya Besar Gedabak),
Zon Rinting 2, Taman Rinting, Masai.

Naib Johan bagi kategori Khas Zon Ahli Majlis Ketiga, kategori Khas Zon Ahli Majlis
(Kad Raya Besar Gedabak), Zon Cahaya Masai, Masai. (Kad Raya Besar Gedabak),
Zon Scientex 1, Taman Scientex, Pasir Gudang

Johan bagi kategori Khas Zon Ahli Majlis (Pintu Gerbang Bersinar),
Zon Mawar, Taman Mawar, Pasir Gudang.

Naib Johan bagi kategori Khas Zon Ahli Majlis Ketiga, kategori Khas Zon Ahli Majlis
(Pintu Gerbang Bersinar), (Pintu Gerbang Bersinar),
Zon Scientex 1, Taman Scientex, Pasir Gudang. Zon Nusa Damai, Taman Nusa Damai, Pasir Gudang.

MAJLIS
LENTERA

AIDILFITRI

MBPG BERSAMA
ADUN PERMAS & TIRAM 2022

Majlis Lentera Aidifitri MBPG
bersama Adun Permas dan
Tiram 2022 telah berlangsung
pada 22 Mei 2022 bertempat
di Stadium Tertutup
Bandaraya Pasir Gudang.

Konsep penganjuran jamuan
raya pada kali adalah berbeza
kerana buat pertama kalinya
dianjurkan oleh MBPG secara
berkolaborasi bersama Ahli
Dewan Undangan Negeri
(ADUN) Permas dan Tiram.
Kedua-dua ADUN yang
terlibat pula memang tidak
asing lagi di Pasir Gudang
kerana mereka merupakan
mantan Ahli Majlis MBPG, iaitu
Yang Berhormat Tuan Haji

Baharuddin bin Mohamed Taib
dan Yang Berhormat Tuan Haji
Azizul bin Haji Bachok.

Jamuan Hari Raya
berkonsepkan ala-ala warung
telah menyediakan pelbagai
juadah menu seperti ketupat,
rendang, lemang, sate, laksa

johor, mi kawah dan lain-lain
lagi. Ini mendapat sambutan
ramai apabila telah dihadiri
oleh lebih kurang 2500 orang
jemputan terdiri daripada
pelbagai jabatan kerajaan,

agensi swasta dan penduduk
setempat.




Ketibaan Yang Berhormat Dato’ Asman Shah
bin Abd Rahman, Datuk Bandar Pasir Gudang
pada jam 10.00 pagi telah disambut
Ketua-ketua Jabatan dengan diiringi oleh
bacaan selawat daripada kumpulan anggota
pekerja MBPG. Majlis turut diserikan dengan
persembahan artis jemputan Ayai lllusi, Datin
Shima serta Kumpulan Keroncong MBPG
melalui dendangan koleksi lagu-lagu raya
nostalgia.

Turut dianjurkan bersempena majlis adalah
acara penyampaian hadiah kepada pemenang
pertandingan “Sinari Ramadanku 2022” yang
dilaksanakan oleh MBPG melalui Bahagian
Pembangunan Masyarakat sepanjang bulan
Ramadan.

Selain itu, MBPG turut meraikan 4 orang warga
kerja MBPG yang telah terpilih menunaikan
Fardu Haji bagi tahun 2022/1443H iaitu Puan
Noorhayati binti Sarmoen, Puan Sapariah binti
Suleiman, Encik Rozli bin Mohamed dan Encik
Azra’i bin Mahmood.




PROGRAM
LENTERA
7 MALAM
SYAWAL

Program “Lentera 7 Malam Syawal” Datuk Bandar Pasir Gudang bersama komuniti telah
diadakan pada 18 hingga 29 Mei 2022 bertempat di 7 Zon Ahli Majlis iaitu Zon Mawar,
Zon Nusa Damai, Zon Seri Alam 1, Zon Cahaya Masai, Zon Scientex 1, Zon Rinting 1 dan
Zon Rinting 2, Pasir Gudang, Johor. Program ini dianjurkan adalah kesimbungan
daripada Program Sinari Ramadanku 2022 dimana zon yang dipilih adalah dari zon yang
memberikan komitmen dalam Program Sinari Ramadanku 2022.

Yang Amat Berhormat Datuk Onn Hafiz
bin Ghazi, Menteri Besar Johor telah
menyempurnakan Majlis Perasmian Program

Publisiti  Dan Penyertaan Awam  Draf
Rancangan Tempatan Pasir Gudang (RTPG
2030) pada 9 Jun 2022 bertempat di Ballroom
Cempaka Jingga, Menara Agabah, Pasir Gudang.

8 Jun 2022 |

2 Auilkcacol

Turut hadir Yang Berhormat Tan Sri Dato’ Dr. Haji Azmi
bin Rohani, Setiausaha Kerajaan Johor, Yang Berhormat
Dato’ Haji Mohd Jafni bin Md. Shukor, Pengerusi
Jawatankuasa Perumahan dan Kerajaan Tempatan Negeri
Johor, Yang Berhormat Tuan Haji Azizul bin Bachok, ADUN
Tiram serta TPr. Saidin bin Lateh, Pengarah Jabatan
Perancang Bandar Dan Desa Negeri Johor.

RTPG 2030 dibangunkan atas dasar menggantikan Rancangan
Tempatan Daerah sedia ada, perubahan dasar dan strategi

pembangunan kawasan setempat merujuk kepada fungsi bandar raya
industri dan pelabuhan, merealisasikan teras pembentukan Greater
Johor Bahru serta penaiktarafan status dari Perbandaran ke Bandaraya.

Pewartaan rancangan tempatan ini perlu melalui proses-proses
sepertimana yang termaktub di dalam Akta Perancangan Bandar dan Desa,
1976, di mana di antara proses utama adalah seranta dan penyertaan awam
dalam mempersetujui dan menyokong usaha perancangan pembangunan yang
dihasratkan untuk Pasir Gudang. Tempoh yang diberikan pula adalah selama
sebulan iaitu mulai 9 Jun 2022 hingga 8 Julai 2022.

m BERITA MBPG - APR-JUN 2022



N TEMPATAN P

t MR e T -
tuk Ormirsy Hofi
mryberi Bascsr

Program publisiti dan penyertaan awam ini
bertujuan memberikan gambaran yang jelas
dan seterusnya untuk mendapatkan
pandangan, maklum balas, bantahan dan
rayuan daripada mereka yang berkepentingan
termasuk orang perseorangan, pertubuhan,
badan persatuan, pertubuhan badan bukan
kerajaan (NGO), pemaju dan syarikat swasta,
pertubuhan politik dan sebagainya berkenaan
cadangan pembangunan yang dinyatakan
dalam laporan draf Rancangan Tempatan (RT)
Pasir Gudang 2030 .

Orang ramai khususnya penduduk-penduduk
di dalam kawasan Pasir Gudang amat
dialu-alukan untuk melibatkan diri dalam
perancangan pembangunan tanpa
ketinggalan dengan memberi pandangan dan
maklum balas melalui pengisian borang
maklum balas yang disediakan. Borang yang
telah siap diisi perlu dikembalikan kepada
pihak urusetia di Jabatan Perancang Bandar
dan Pusat Setempat, MBPG.

Manakala program pameran untuk publisiti
dan penyertaan awam bagi draf RTPG 2030
telah diadakan di ruang legar @ lobi MBPG, di
UTC Pasir Gudang, di Planmalaysia@Johor
(Jabatan Perancangan Bandar dan Desa
Negeri Johor) beralamat di Pusat Pentadbiran
Kota Iskandar, di Pejabat Iskandar Regional
Development Authority (IRDA) dan di Pejabat
Tanah Daerah Johor Bahru.

PROGRAM TAKLIMAT
KESEDARAN EKOSISTEM
KONDUSIF SEKTOR
AWAM (EKSA)

DI MBPG

Satu program taklimat Kesedaran
Ekosistem Kondusif Sektor Awam
(EKSA) Majlis Bandaraya Pasir Gudang
(MBPG) telah diadakan pada 13 Jun
2022 bertempat di Auditorium Dahlia
Aras 3, Menara Agabah, MBPG.

Taklimat telah dianjurkan secara dua
kaedah serentak dimana Ketua Zon,
Ahli ~ Jawatankuasa Induk dan
Juruaudit EKSA mengikuti taklimat
secara bersemuka manakala anggota
pekerja yang lain mengikuti secara
maya melalui pautan yang telah
diberikan.

Yang Berbahagia Tuan Haji Hashim bin
Baharom, Ketua Penolong Pengarah,
Bahagian Integriti, lbu Pejabat,
Jabatan Pengangkutan Jalan,
Malaysia selaku Fasilitator MAMPU
telah dijemput bagi sesi ceramah untuk
memberi pendedahan kepada warga
kerja MBPG berkaitan pelaksanaan
EKSA  berdasarkan  situasi  dan
persekitaran semasa yang lebih efektif
an kondusif dalam meningkatkan
aliti jabatan dan perkhidmatan.

Yang Berusaha, Tuan Haji Mohd Yusof
bin Abd Wahab, Timbalan Setiausaha
MBPG selaku penyelaras EKSA MBPG
telah menyampaikan ucapan dan
menyempurnakan Majlis Penyerahan
Fail Induk kepada 28 orang terdiri
daripada Ketua-ketua Zon dan kepada
4 orang Ahli Jawatankuasa Induk
EKSA.

EKSA merupakan inisiatif penambahbaikan
kepada amalan 5S di peringkat sektor awam
yang diperkenalkan oleh pihak MAMPU sejak
tahun  2014. Semasa masih  bertaraf
Perbandaran pada tahun 2018, Pasir Gudang
ketika itu pernah berjaya memperoleh 24
persijilan cemerlang EKSA meliputi bangunan
Menara Agabah, dewan-dewan, stadium dan
Perpustakaan Awam vyang mana telah
menjadikannya sebagai penanda aras kepada
jabatan-jabatan kerajaan yang lain
terutamanya PBT-PBT di Negeri Johor.

Semoga sasaran MBPG bagi memperoleh r '
persijilan semula EKSA dari pihak MAMPU

akan tercapai sebelum akhir tahun ini /
dengan mendapat kerjasama dan

penglibatan dari seluruh warga kerja
MBPG. ‘ 2\

PROGRAM
PERASMIAN

“HARI BUAYA

SEDUNIA 2022”7 N,

Secara umumnya, selepas melalui tempoh
yang amat mencabar mengekang Pandemik
Covid-19, Kerajaan Negeri Johor telah
membuka semula kesemua sektor ekonomi
termasuk sektor pelancongan tempatan.

Lanjutan dari hal tersebut, Yang Berhormat
Dato’ Asman Shah bin Abd Rahman, Datuk
Bandar Pasir Gudang telah mengambil
kesempatan menyempurnakan Sambutan
Hari Buaya Sedunia 2022 peringkat Santuari
Sarang Buaya Pasir Gudang pada 25 Jun
2022.

Berucap dihadapan pengunjung dan pemain
industri pelancongan yang hadir, beliau
dibantu oleh Dr. Muhammad Daniel Felix,
Doktor veterinar Sarang Buaya turut
berkesempatan menyempurnakan gimik
perasmian dengan memasukkan mikrocip
pengenalan terhadap anak buaya yang baru
menetas seberat 876 gram dan telah
dinamakan “Dinamik” seterusnya dilepaskan

m BERITA MBPG - APR-JUN 2022

UG BUAYA
AHG. IOHOR

ke dalam kolam pembesaran. Selain itu
beliau juga telah bersama-sama membantu
melakukan rawatan ke atas seekor buaya
dewasa yang tercedera di  kolam
berhampiran akibat pergeseran yang
berlaku.

Disamping itu, beliau turut menekankan
mengenai 5 strategi pelan pembangunan
pelancongan di Pasir Gudang yang telah
dirancang, iaitu yang pertama,
membudayakan dan memperkasakan
tarikan pelancongan di semua kawasan Pasir
Gudang melalui jaringan koridor Johor
Bahru - Pasir Gudang dengan
mempelbagaikan  aktiviti  dan  acara
pelancongan bagi menarik pelancong ke
Pasir Gudang sekaligus memberi imej
pelancongan kepada kawasan ini dan
memasukkan destinasi Pasir Gudang ke
dalam jaringan perjalanan pelancong ke
Johor Bahru.



Kedua, penaiktarafan program homestay
dengan variasi aktiviti dan penglibatan
penduduk kampung bagi mengetengahkan

warisan dan budaya Johor dengan
mewujudkan pelbagai aktiviti di
kampung-kampung tradisional seperti

kampung Perigi Aceh dan mengaktifkan
kembali program homestay di kawasan
tersebut.

Ketiga, meningkatkan kemudahan dan
prasarana pelancongan yang menyeluruh
dan menguatkuasakan undang-undang yang
berkaitan terutama kemudahan penginapan
dengan membangunkan trail dan pakej
pelancongan  bertema, bagi menarik
pelancong datang dan melibatkan agensi
pelancong di sekitar kawasan Pasir Gudang.

Keempat, mengukuhkan kerjasama dan
kolaborasi semua pihak dan peringkat dalam
mewujudkan keselarasan dalam semua
pembangunan produk pelancongan yang
sedia ada dan di masa hadapan dengan
mengadakan  smart partnership  yang
bersesuaian dengan membangunkan model
perniagaan berkesan bagi pemerkasaan
ekonomi operator pelancongan tempatan
serta membudayakan smart tourism di dalam
pakej pelancongan.

Kelima, memberi peluang serta
menggalakkan pelabur luar terlibat dalam
produk dan perkhidmatan pelancongan baru
dengan penginapan 4 bintang yang
berkonsepkan waterfront resort, pusat
glamping dan chalet serta menyediakan
pakej penginapan dan aktiviti yang sesuai
untuk menarik pelancong datang menginap.

Selain penganjuran Festival Layang-layang
Sedunia Pasir Gudang, beliau turut
menamakan pelbagai lagi destinasi menarik
yang boleh dikunjungi dan mampu
menawarkan pengalaman yang berbeza
seperti Muzium Layang-layang, Laman
Extreme Park, Laman Rekreasi Sungai
Buloh, Eco Tropics, Tanjung Puteri Golf
Resort, Taman Pertanian Kong Kong, Rumah
Rakit di Kong Kong Laut, Kedai Makan
Rahmat di Kampung Pasir Putih yang
menjadi tumpuan khususnya di hujung
minggu oleh pelancong-pelancong luar.

Dengan kehadiran pelancong luar ini sudah
pastinya dapat memberi impak ekonomi
kepada Bandar Raya Pasir Gudang khasnya
dan negeri Johor amnya kerana pelancong
asing yang datang tentunya memerlukan
tempat penginapan, makanan dan
minuman, perkhidmatan pengangkutan,
jurupandu pelancong dan l[ain-lain
perkhidmatan.

SESI TOWNHALL -
MAJLIS MESRA MBPG BERSAMA
KOMUNITI BILANGAN 1/2022

Majlis Bandaraya Pasir Gudang (MBPG)
melalui Bahagian Pembangunan Masyarakat
sekali lagi telah menganjurkan Sesi Town Hall
- Majlis Mesra MBPG bersama Komuniti bagi
edisi setengah tahun pertama pada 23 Jun
2022 bertempat di Dewan Serbaguna Taman
Mawar, Pasir Gudang.

Sesi Town Hall merupakan salah satu
medium pertemuan di antara pihak
pengurusan tertinggi MBPG khususnya Yang
Berhormat Dato’ Asman Shah bin Abd
Rahman, Datuk Bandar Pasir Gudang
bersama barisan Ketua-ketua Jabatan MBPG
berhadapan dengan pemimpin masyarakat
Pasir Gudang bagi saling menyampaikan
maklumat dan perkembangan terkini
mengenai apa yang telah, sedang dan akan
berlaku di Pasir Gudang.

Medium yang sama ini turut membincangkan
secara bersemuka mengenai isu
permasalahan  yang berbangkit  dan
seterusnya menetapkan jalan penyelesaian
yang perlu dan terbaik untuk diambil
tindakan bagi tempoh jangka masa pendek,
sederhana dan panjang.

Antara intipati yang telah disampaikan kali ini
adalah mengenai pelaksanaan program
pemutihan rumah pangsa yang disewakan
MBPG bagi memastikan hanya mereka yang
memenuhi kriteria yang ditetapkan sahaja
dibenarkan menghuni bangunan terbabit.



Menurutnya, langkah yang
dibuat sejak April 2022
adalah  berikutan  susulan
aduan diterima daripada
orang ramai berkaitan
terdapat penghuni  yang

menyewa rumah pangsa di
Taman Cendana dan Taman
Air Biru tidak melalui saluran

yang sepatutnya. Malah
terdapat juga penyewa asal
yang telah mengaut
keuntungan dengan
menyewakan unit dengan
harga yang lebih tinggi.

Tindakan pemutihan ini juga
dijangka akan dipanjangkan
terhadap gerai dan premis
perniagaan milik MBPG.

Figura terkenal Datuk Aznil bin
Haji Nawawi atau lebih mesra
dengan panggilan Pak Nil telah
diundang khas untuk
berkongsi inspirasi dan
memberi  motivasi  kepada
warga banda raya yang hadir.
Bagi melengkapi program,
MBPG turut menyediakan
pameran-pameran berkaitan
Draf Rancangan Tempatan
Pasir Gudang 2030, pameran
Agensi Antidadah Kebangsaan
(AADK), Maxis Communication
Berhad, pihak Indah Water
Konsortium Sdn Bhd (IWK)
serta Jabatan Kesihatan Awam
dan Bahagian Landskap MBPG.

Turut hadir menjayakan Town
Hall kali ini adalah Yang Setia
Supt. Mohd Suhaimi bin Ishak,
Ketua Polis Daerah Seri Alam,
Encik Mohd Safwan bin Mohd
Yani selaku Jurutera Jabatan

Kerja. Raya (UKR), Puan
Norhamidah binti Taib,
Penolong Jurutera Kanan,
Jabatan Pengairan Dan
Saliran, Dr. Mohd Anwar Sharir
bin Ahmad, Pegawai
Perubatan dari Pejabat

Kesihatan Daerah Johor Bahru,
dan Encik Mohd Fairuz bin Mat
Anuar, Pegawai Penguatkuasa
Perbadanan Pengurusan Sisa
Pepejal dan Pembersihan
Awam (SWCorp).




I]PEHASI WARAN TAHANAN [SlTA HAHTA AI.IH]

MBPG akan menjalankan operasi Waran Tahanan (Sita Harta Alih)
ke atas pemilik yang mempunyai tunggakan cukai harta.

SILA ANDA BAGI MENGELAK DIKENAKAN TINDAKAN
WARAN TAHANAN (SITA HARTA ALIH)KE ATAS HARTANAH ANDA

JOM JELASKAN CUKAIHARTA MELALUI

KAUNTER
BERGERAK

